
	17.04.2020 № 01-14/99-сайт-кол
На № __________ от __________


	(для інфармавання астатніх заяўнікаў)



Аб разглядзе звароту

Ваш зварот, які паступіў у Міністэрства інфармацыі Рэспублікі Беларусь з Апарата Савета Міністраў Рэспублікі Беларусь, адносна павелічэння аб'ёму беларускай мовы ў рэпартажах з месцаў святкавання 75-й гадавіны вызвалення Рэспублікі Беларусь ад нямецка-фашысцкіх захопнікаў і Перамогі савецкага народа ў Вялікай Айчыннай вайне, а таксама ў выдавецкай прадукцыі, прысвечанай гэтай даце, разгледжаны.

Паведамляем, што Вашы прапановы прыняты да ведама і будуць улічаны пры падрыхтоўцы адпаведных матэрыялаў вядучымі дзяржаўнымі друкаванымі, радыё - і тэлевізійнымі сродкамі масавай інфармацыі.
Акрамя таго, звяртаем Вашу ўвагу, што напярэдадні святкавання гэтай значнай для нашай краіны падзеі ўжо з мінулага года Выдавецкім домам "Звязда", інфармацыйным агенцтвам "БелТА", Белтэлерадыёкампаніяй, ЗАТ "Другі нацыянальны тэлеканал" і "Сталічнае тэлебачанне", іншымі сродкамі масавай інфармацыі падрыхтаваны і рэалізуецца шэраг медыяпраектаў, у тым ліку і на беларускай мове, прысвечаных 75-годдзю Перамогі ў Вялікай Айчыннай вайне.

Таксама ў рамках святкавання Дня Перамогі выдавецтвамі Міністэрства інфармацыі ажыццяўляецца выпуск друкаваных выданняў дадзенай тэматыкі на беларускай мове.

Сярод такіх праектаў кнігі "Хатынь. Трагедыя беларускага народа"; "Боль і гнеў. Халакост і супрацоўніцтва ў Навагрудку", "Масюкоўшчына. Трагедыя савецкіх ваеннапалонных", "Трасцянец. Трагедыя народаў Еўропы" (серыя "Беларусь. Трагедыя і праўда памяці", падрыхтаваная беларускімі гісторыкамі, архівістамі, музейнымі работнікамі, прысвечаная трагічным старонкам гісторыі Беларусі ў Вялікую Айчынную вайну, месцам масавага знішчэння нацыстамі ваеннапалонных і мірных жыхароў, партызан і падпольшчыкаў на тэрыторыі Беларусі ў гады вайны); "Савецкія святы і партызанскія парады на тэрыторыі Беларусі ў гады Вялікай Айчыннай вайны" (серыя "Беларусь памятае: у імя жыцця і свету") і інш.

Дзякуем Вам за ўважлівае стаўленне да захавання гістарычнай спадчыны Беларусі.

Адказ на зварот можа быць абскарджаны ў парадку, прадугледжаным артыкулам 20 Закона Рэспублікі Беларусь                       ад 18 ліпеня 2011 г. № 300-З "Аб зваротах грамадзян і юрыдычных асоб".
Першы намеснік Міністра
П.М.Лёгкі

